
ShBA-të ndihmojnë në themelimin e gjashtë kompanive duke 
krijuar mbi 1000 vende të reja pune  

Mbi 1 000 vende të reja të punës dhe 15 milion dollarë të vlerësuara në eksporte shtesë janë rezultati i 
një projekti të mbështetur nga Agjencia për zhvillim ndërkombëtar e Shteteve të bashkuara (USAID). 
Gjashtë kompani të reja –të quajtura e-BIZ qendra, të cilat sigurojnë shërbime të teknologjisë së lartë për 
bizneset e vogla dhe të mesme tani janë në funksionim të plotë. USAID është pjesë e misionit të ShBA-ve 
në Maqedoni.  

“Ky projekt ishte i dizajnuar jo vetëm të mbështesë tregun e lirë të Maqedonisë, por edhe të përfshihet në 
të”, tha Xhillijan Millovanoviç. “Ne mbështetëm investuesit ndërmarrjet e të cilëve kanë krijuar vende të 
punës, kanë rritur përfitimet e klientëve të tyre dhe ju kanë ndihmuar të arrijnë tek tregjet tërësisht të reja.”   

 Ajo e bëri këtë koment në një rast të organizuar për prezantimin e arritjeve të projektit.  

Projekti e-BIZ zhvilloi partneritete me sipërmarrësit nga Maqedonia duke ju ofruar TIK zgjidhje me “veprim 
të lartë” të cilat kanë përmirësuar konkurrencën e ndërmarrjeve të vogla dhe të mesme. Disa nga 
shërbimet e reja të ofruara përfshijnë e-tregti, dizajn dhe modelim me ndihmë të kompjuterëve 
(CAD&CAM), e-mësim dhe zgjidhje për Menaxhim të zinxhirit furnizues.   

Gjashtë e-BIZ qendrat: 

• Portali për Turizëm Nacional www.exploringmacedonia.com ka më shumë se 200.000 vizita në muaj 
dhe mbi 160 anëtarë turizmi. 

• Qendra për teknologji të veshmbathjes New Trend, është e përdorur nga 60% e tregut,  
• Portali për industrinë e modës www.fashionmk.com, ka më tepër se 80 anëtarë dhe 15 000 vizitues 

në muaj.  
• Qendra për teknologji të këpucëve ModEur, përdoret nga 57% e tregut.  
• Qendra për zhvillim të biznesit në Universitetin e Evropës juglindore ka licencën ekskluzive për të 

shpërndarë Skill Soft kurse onlajn për pesë vende në rajon.  
• Qendra për sisteme për inxhinieri makinerie - CIRKO MES CE do të bëhet Qendër rajonale për 

menaxhim të zinxhirit furnizues.     

SHËNIM PËR REDAKTORËT  

Populli amerikan, përmes USAID, ka investuar më shumë se 450 milionë dollarë në Maqedoni që nga viti 
1993. Aktualisht janë duke u zbatuar më shumë se 25 projekte me vlerë prej 25 milion dollarë në vit. Këto 
projekte kanë për qëllim të përkrahin kalimin e Maqedonisë kah një demokraci multietnike të bazuar në 
treg të lirë. Këto përfshijnë iniciativa për përshpejtimin e rritjes ekonomike, zhvillim të institucioneve 
demokratike dhe arsimimin e qytetarëve për një ekonomi moderne. USAID siguron ndihmë humanitare në 
më shumë se 100 shtete. Për më tepër informata vizitoni http://macedonia.usaid.gov. 


